
				এই পাতাটির মুদ্রণ সংশোধন করা প্রয়োজন। 
Vb শ্ৰীশ্ৰীবৈষ্ণব-ইতিহাস
জেলার প্রধান নগর নবদ্বীপই সামন্তসেনের নবপ্রতিষ্ঠিত রাজ্যের রাজধানী হইল। এই দেনবংশীয় রাজগণ কখন এই নবদ্বীপে, কখন বঙ্গদেশের উত্তর পশ্চিমাংশে বর্তমান মুর্শিদাবাদের নিকট পণ্ড, বা পৌণ্ডবৰ্দ্ধন রাজ্যের সমৃদ্ধিশালী গৌড়নগরে, কখনও ঢাকা জেলার অন্তর্গত: রামপালে, কখনও বা উক্ত জেলার সুবর্ণগ্রামে বাস করিতেন । বল্লালসেনের পুত্ৰ অশীতিবর্ষীয় বৃদ্ধ রাজা লক্ষ্মণসেনের সময় ১১৯৮ খ্ৰীঃ অব্দে দিল্লীর সম্রাট কুতুবউদিনের সেনাপতি ব্যক্তিয়ার খিলিজি সপ্তদশ জন অশ্বারোহী সৈন্য লইয়া অশ্ব বিক্রয়চ্ছলে দিবা দু প্ৰহরে রাজপ্ৰাসাদে প্ৰবেশ করতঃ নবদ্বীপ জয় করিয়া বঙ্গদেশের উত্তর পূর্বাঞ্চলে মুসলমান রাজত্ব সংস্থাপন করেন । এই সময় প্ৰসিদ্ধ গ্ৰস্তকার হলায়ুধ ও তাহার। ভ্ৰাতা পশুপতি মহারাজ লক্ষ্মণসেনের মন্ত্রী ছিলেন এবং বটুদাস উক্ত মহারাজার সেনাপতি ছিলেন ।
ব্ৰাহ্মণ সৰ্ব্বস্ব, ন্যায় সৰ্ব্বস্ব, স্মৃতি সৰ্ব্বস্ব ও মীমাংসা সৰ্ব্বস্ব প্ৰভৃতি গ্রন্থের গ্রন্থকার বাৎস্য গোত্রীয় ধনঞ্জয় পুত্র হলায়ুধ, হল্যায়ুধ ভ্ৰাতা শ্ৰাদ্ধাদি ক্লত্য গ্রন্থের গ্রন্থকার পশুপতি, পবনদূত প্ৰণেতা ধোয়ী, রাজকবি জয়দেব ও উমাপতিধর মহারাজ লক্ষ্মণসেনের সভাপণ্ডিত ছিলেন । বঙ্গদেশে এইরূপে মুসলমান রাজ্য সংস্থাপিত হইলেও হিন্দুরাজগণের প্রতিভায় বঙ্গের স্থানে স্তানে যে দেবভাষা সংস্কৃতের গৌরব ও আদর বুদ্ধি হইয়াছিল, নবদ্বীপ নিত্য নুতন কলেবর ধারণ করিলেও প্রাচীন কাল হইতে বৰ্ত্তমান সময় পৰ্য্যন্ত নগরটিী সংস্কৃত চর্চার জন্য চিরপ্ৰসিদ্ধ ।
শ্ৰীহট্ট জেলার দক্ষিণঢাক গ্ৰাম হইতে সংস্কৃত অধ্যয়ন মানসে জগন্নাথ মিশ্র নামক কোন ভাগ্যবান ব্যক্তি শ্ৰীধাম নবদ্বীপে জগন্নাথ মিশ্র। আসিয়া বাস করেন । ইহঁাঞ্চ বৈদিক শ্রেণীর ভরদ্বাজ গোত্রীর ব্ৰাহ্মণ । ইহার পিতার নাম নীলকণ্ঠ মিশ্র । মাতার নাম শোভা দেবী । ইনি নীলাম্বর চক্ৰবৰ্ত্তী মহাশয়ের জ্যেষ্ঠা

